
Арчаның җиденче номерлы урта мәктәбе





Күңелләрдә мәңге калсын кыңгыраулы �мәктәп еллары











Яңа елга матур күрсәткечләр





№�
Предмет�
Укучының фамилиясе, исеме�
Класс�
Урын �
Укытучысы�
�
1�
Рус теле�
Минәшәева Эльза�
5�
1�
Заһидуллина Г.Р.�
�
�
�
Лексин Даниил�
7�
призер�
Заһидуллина Г.Р.�
�
�
�
МөхәмәтоваРузалина�
7�
призер�
Заһидуллина Г.Р.�
�
2�
Литература�
Газизова Гүзәл�
8�
1�
Заһидуллина Г.Р.�
�
3�
МХК�
Шәмсетдинова Зилә�
9�
призер�
Сафиуллина Р.Г.�
�
4�
Хезмәт�
Гәрәева Азалия�
11�
1�
Зиятдинова А.А.�
�
�
�
Баһаветдинова Илүзә�
7�
призер�
Зиятдинова А.А.�
�
�
�
Ахмадуллин Ильяс�
11�
1�
Кәримуллин И.М.�
�
5�
Экология�
Галиәхмәтова Венера�
10�
призер�
Закирова О.Т.�
�
6�
География�
ГазизовГадел�
11�
1�
Фахертдинова Л.З.�
�
7�
ОБЖ�
Ахмадуллин Ильяс�
11�
призер�
Кәримуллин И.М.�
�
�
�
ВәлиеваАдилә�
3�
1�
Абдуллина Л.З.�
�
8�
Математика�
Газизов Гадел�
11�
1�
Абдуллина И.К.�
�
�
�
БаһаветдиноваАлия�
2�
призер�
Шәйхиева В.Н.�
�
9�
Тарих�
Газизова Гүзәл�
8�
призер�
Сәлимҗанов Р.Р.�
�
10�
Татартеле�
ХаеваАлсинә�
7�
1�
Файзуллина А.М.�
�
�
�
Сафиуллина Адилә�
6�
призер�
Шәмсетдинова Л.И.�
�
�
�
Газизова Гүзәл�
8�
призер�
Шәфигуллина Л.Ә.�
�
�
�
Минәшәева Эльза�
5�
призер�
Файзуллина А.М.�
�
�
�
Ахмедова Камилла�
10�
призер�
Шәфигуллина Л.Ә.�
�
11�
Татар әдәбияты�
ХаеваАлсинә�
7�
1�
Файзуллина А.М.�
�
�
�
Сафина Ләйсән�
8�
призер�
Шәфигуллина Л.Ә.�
�
�
�
Галиәхмәтова Венера�
10�
1�
Шәфигуллина Л.Ә.�
�
12�
Татар теле(рус төркеме)�
Шамонова Анна �
7�
1�
Исмәгыйлев Р.М.�
�
�
�
Лексин Дима�
6�
призер�
Исмәгыйлев Р.М.�
�
�
�
Лексин Даниил�
7�
призер�
Исмәгыйлев Р.М.�
�
Барлыгы�
11 - җиңүче , 15 - призер

Яңа елга яңа юлдан,�Нык басып бердәм керик.�Иң изге ,саф теләкләрне�Бер-беребезгә телик.





Яңа бәхет, зур уңышлар�Алып килсен Яңа ел.�Шатлык белән үтсен һәр көне,�Котлы булсын, Яңа ел!

Яңа ел могҗизалары


Яңа ел- һәр кешенең көтеп алган зур бәйрәме. Яңа ел �– балачак бәйрәме, могҗизалар чоры. Аны күңелле итеп уздыру өчен эзлекле, ныклы әзерлек таләп ителә. Районыбыз күптән Яңа ел мохитенә чума башлады инде. Алда исә олыларны да, балаларны да күпсанлы бәйрәм чаралары көтә. Алар декабрь уртасыннан башланып, гыйнвардагы озын ялларны тулысынча колачлаячак. 


Яңа ел алды мәшәкатьләренең иң мөһиме – кар сыннары ясау. Иң беренче мәктәп яны әйләнәсен өмә ясап, дәррәү кубып кар әвәләп төрле сыннар белән бизәдек.  Аларның   ниндие генә юк: Кыш бабай һәм Кар кызы, Тукай әкияте геройлары, Маша белән Аю, Маугли, “Өч Аю”, “Әтәч белән Төлке” һәм башкалар. Бу сыннар махсус рәссамнар, сынчылар иҗатыннан бер дә ким булмады.  Укучылар, укытучылар һәм әти-әниләр  көче белән җан өрелгән бу сыннарга һәркем исе китеп, сокланып карый. Олыларга– мәшәкать булса да, сабыйларга зур сөенеч өсти, язга кадәр карашны иркәләп тора бу әкияти дөнья.





7нче мәктәпнең татар теле һәм әдәбияты укытучылары

Бу санда:

� HYPERLINK "https://edu.tatar.ru/arsk/s-aivan/sch/read-news/1278097" �Уйлы еллар,моңлы еллар


9 нчы декабрь көнне мәктәбебездә Арчада яшәп иҗат итүче һәвәскәр шагыйрә, хезмәт ветераны, безнең якташыбыз Шәйхетдинова Роза апа белән "Уйлы еллар,моңлы еллар" исемле очрашу кичәсе үткәрелде. 


� Гомеренең күп өлеше район мәдәниятенә багышлаган Роза Вәгыйзь кызы Шәйхетдинова 1941 елның  9 февралендә Татарстанның Арча районы Чөмә-Елга авылында колхозчылар гаиләсендә туа. Районның иң төньягында,урманга якын урнашкан кечкенә генә матур табигатьле авыл ул.Нәкъ менә шушы якларның табигатеннән илһам алып,чишмәләренең суларын эчеп шигъри җанлылык, нечкә күңеллелек алган Роза апа.


   Гаиләдә бердәнбер бала була. 1958елда Арча педагогия училищесына укырга керә һәм Кама Тамагына башлангыч сыйныф укытучысы  итеп билгеләнә. “Мәктәп радиосы”н оештыра,үзенең шигырьләре белән чыгыш ясый. Шунда сөйгәне Ринат белән кавышып яңа тормыш кора.1966 елда Арчага кайтып  урнашалар. Роза апа район мәдәният эшенә бәйле рәвештә гомер буе иҗат итә,ләкин лаеклы ялга чыккач кына иҗат җимешләрен барларга вакыт җитә,шуннан соң гына шигырьләре район газетасында басыла, республикада нәшер ителүче “Шәһри Казан”, “Татарстан яшьләре”, “Безнең гәҗит” матбугатларында чыга башлый. Шигырьләрен беренче мәртәбә китап итеп дөньяга чыгарды,укучылар яратып кабул иттеләр.


Роза Шәйхетдинова-сугыш елы баласы.Әтисе сугышка киткәндә аңа ярты гына яшь була.Ятимлек ачысын,ачлык,фәкыйрьлекне күп татырга туры килә аңа. Кимсетү-кимсенүләргә түзеп,әтиле гаиләләргә кызыгып үтә аның  балачагы, шуңа күрә дә шигырьләренең һәр юлы моң-сагыш белән тулып тора. Язмыш аны адым саен сынап тора шикелле.Берсеннән-берсе кечкенә өч кызчыгын кочаклап, яшьли тол калганда да, шигырьләре аңа яшәргә көч биреп, киләчәккә өмет-ышаныч тудыргандыр.


   Шигырьләргә аның кайгы-хәсрәте дә,шатлыклы-бәхетле мизгелләре дә сыйган, туган як табигатен, аның эшчән халкын, тормышны яратуы да киң урын алган. Укыгач күңелдә матур, якты хисләр туа, тормышка өмет, ышаныч уяна. Өметле, матур хыял, тормышка ашкан хыял.


   Роза апа хәзер дәртләнеп иҗат итә, әйтерсең, аның моңлы, нурлы күңел чишмәсе томаланып торган да, хәзер ургылып бәреп чыккан.


“Күңелем чишмәсе” китабында  авторның төрле елларда иҗат ителгән туган як, табигать, яшьлек еллары, яшәү мәгънәсе турындагы шигырьләре тупланган. 


 “Туган якта” бүлегендәге шигырьләрендә җиләкле урманнары,чәчәкле болыннары белән хәйран итә торган иркен табигать нечкә күңелле балага зур йогынты ясый. Аның матурлыкка соклану, язгы иртәнең сафлыгын,яңгырлы көзнең моңсулыгын сиземләү хисләре яшьтән үк туа.  


  Роза ханымның туган яклары Сикертән, Гөберчәк,Чөмә-Елга, Сеҗе авылларына багышлап язылган шигырьләре-туган илгә,туган җиргә мәхәббәт,олыгайгач туган якларны,туган җирне сагыну хисләре ярылып ята.


“Яшьлек мизгелләре” бүлегенә кергән шигырьләрендә авторның саф хисләре, мәхәббәткә мөнәсәбәте, бәхет турында уйланулары тупланган.


 Роза апа 30 елдан артык гомерен мәдәнияткә багышлый, халык үзешчән сәнгатьне ярата, хөрмәт итә. Китапханә каршында эшләп килүче “Яшәү яме” ветераннар клубында катнаша. “Исәнме, ак карлы кыш”, “Җыр сузалар тургайлар”  шигырьләрендә табигатькә соклану, аның байлыгы, муллыгы, матурлыгы  белән горурлану хисләре  тоясың. Ул җир-анабызны рәнҗетмәскә, кешеләргә бары изге гамәлләр кылып яшәргә генә чакыра. Ел фасылларына, кошларга багышлап язылган шигырьләре  дә игътибарга лаек. 


Автор кайбер шигырьләрендә күңел төшенкелегенә бирелә,авыр  чакларын искә ала. Роза апага авырлыкларны җиңәргә балалары, дуслары ярдәмгә килә. Ул аларны, күрәсең,күңелендәге хисләрен  бушату өчен язгандыр.Шигырьләре үзгә бер моң, матур,фикер-хисләренең тирәнлеге белән аерылып тора.





Шигырьләрдә аның тынгысыз йөрәге чагыла. Кешеләрне хөрмәт итәргә,авырлыкларга бирешмәскә, ихтыяр көчебезне ныгытырга булыша. Иҗатта күрә ул үзенең бәхетен. Шагыйрә  үзенең күңел түрендә йөрткән хисләрен дисбегә тезгәндәй, шигырь юлларына тезә. Араларында яшьләр күңеленә үтеп торганнары да, өлкәннәребезне уйланырга мәҗбүр иткәннәре дә һәм шаяннары да очрый. Иҗаты бер кечкенә генә китапка сыеп беткән, ләкин ул зур-зур томнарга торырлык. Аның  шигырьләре үзе бер дөнья. Без үзебезнең Арча якларыннан чыккан бөек шәхесләребез белән горурланырга тиеш.





     Кичәдә шагыйрә үзенең ятимлектә үткән балачагы, яшьлек еллары, ничек шигырь яза башлавы турында сөйләде, шигырьләрен укыды. Аның шигырьләрендә тормышындагы җан әрнеткеч ачы хакыйкать белән күзгә-күз очрашуы, рухи һәм иҗади табышлары чагыла. Укучылар һәм укытучылар Роза апаның шигырьләрен сәнгатьле укыдылар, аның шигырьләренә язылган җырлар тыңладылар, үзләрен кызыксындырган сорауларын бирделәр. Кичәнең яме, төп бизәге- шагыйрә Роза апа бу сорауларның берсен дә җавапсыз калдырмады. Очрашуга килгән һәркем күңеленә рухи азык, тирән канәгатьләнү хисләре белән кайтып китте. Бүгенге очрашу мизгелләре күңел түрләрендә әле бик озак сакланыр. Хөрмәтле, Роза апа, сезнең белән бергәләп әле бик күп язлар, җәйләр, көзләр һәм кышларны каршыларга язсын. Сәламәт булыгыз. Күңелегез һәрвакыт тыныч, иҗатыгыз нур бөркеп торсын һәм без, якташларыгызны, яңа иҗат җимешләрегез белән сөендереп яшәргә язсын.

